
ítróttur Badminton

Stóri finaludagurin í badminton, borðtennis og judo leygardagin var 
samstundis endabresturin fyri kappingarárinum í badminton

Enn ein
spennandi
FM kapping
avgreidd
Terji Nielsen

Árið í bestu deildini í bad­
minton er av fyri veturin.  
Innleiðandi dystirnir fram 
til finaluna, vóru sera spenn­
andi.  Ikki minst, mundi tað 
nú til síðst fara at eydnast 
Benjamin Gunnarstein at 
vinna finaluna, nú hann lut­
tók á 6. sinni.  Vit minnast 
finaluna fyri 2 árum síðan, 
har ein sera væl leikandi 
Niclas H. Eysturoy vann á 
Benjamin. Tíverri fekk Niclas 
ein ryggskaða, sum viðførdi, 
at hann mátti trekkja seg úr 
kappingini í ár. 

Tann so einaráðandi 
Rannvá Carlsson var fyri 4. 
ferð í finaluni um FM-heitið, 
hesuferð møtti hon eldru 
systrini Brynhild D. Carlsson.  

Hørð kapping um 
oyggjaleikapláss
Innleiðandi dystirnir blivu 
spældir fyrr í vikuni, hódagin 
og fríggjadagin áðrenn sjálv­
an finaludagin. 

Tær fimm finalurnar  
blivu so spældar í Kontranst 
FM 2015  skiftivís ímillum 
borðtennir, judo og badmint­
on. 

Gleðiligt var, at KVF vísti 
beinleiðis frá finalunum í 
badminton í einmansleiki 
hjá damum og harrum. 

Til FM kappingarnar 
hesuferð sást, at allir leikar­
nir vildu vísa sínar dygdir, 
við at spæla upp til sítt 
allarbesta,  nú Oyggjaleikir­
nir standa fyri durum. Tað 
er ein luksusavbjóðing hjá 

landsliðsvenjaranum Aritra 
Nandy og hjálparvenjara­
num Magnus Gaard at vejla 
út, hvør skal umboða Før­

oyar á Oyggjaleikunum 
á Jersey seinni í summar.  
Fyri leikarnar var hetta 
seinasta testin áðrenn út­

tøkuna til landsliðið, sigur 
Erik Engelbrecht Thomsen, 
formaður í Badmintonsam­
bandinum.

Systrarnar einaráðandi
Í tvímansleiki hjá kvinnum 
vístu systrarnar Carlsson, 
Rannvá og Brynhild úr 

HBF, enn einaferð, at tær 
eru bestar og vunnu gull. 
Í finaluni møttu tær ungu 
Kristinu Eriksen og Simonu 


